
 
 KATHY HOCHULگورنر   2026/3/4 :فوری ریلیز کے لیے

 
  

  ملین سے زائد مفت اسکول کھانوں کو اجاگر کیا 275 نے ریاست بھر میں فراہم کیے گئے Hochulگورنر 
  

   ملین تک کی بچت450$نیو یارک کی فیملیز کو ماہانہ گروسری اخراجات میں 
  

  ملین طلبہ تک ناشتہ اور لنچ فراہم کرے گا 2.7 کا یونیورسل اسکول میلز پروگرام نیو یارک کے Hochulگورنر 
  

  
نے آج اس بات کو اجاگر کیا کہ  (کیتھی ہوکل) Kathy Hochulنیشنل اسکول بریک فاسٹ ویک کے دوران، گورنر 

 ملین مفت اسکول کھانے فراہم کیے 275تعلیمی سال کے صرف پہلے چھ ماہ کے اندر ریاست بھر کے اسکولوں میں 
 کے طلبہ اور منتظمین کے ساتھ مل کر اس سنگِ Albany School of Humanitiesجا چکے ہیں۔ گورنر نے آج 

 میل کا جشن منایا۔ 
  

پروگرام، جو اس سال کے اوائل  (Universal School Meals)کا یونیورسل اسکول میلز  (ہوکل) Hochulگورنر 
میں شروع کیا گیا تھا، اس بات کو یقینی بناتا ہے کہ ریاست نیو یارک میں ہر طالب علم کو اسکول میں صحت مند ناشتہ 
اور لنچ دستیاب ہو، جس سے طلبہ کے لیے تعلیمی کامیابی کے مزید مواقع پیدا ہوتے ہیں۔ اس فائدے کو حاصل کرنے 

کے لیے کسی بھی مالی شرط کو ختم کر کے ریاست نیو یارک نے فیملیز پر سے بوجھ ہٹا کر سب کے لیے یکساں 
 مواقع فراہم کیے ہیں۔ 

  
آج کا دن ہمارے مجموعی استطاعت رکھنے کے ایجنڈا میں ایک اہم سنگِ میل کی نشاندہی کرتا ہے جس سے یہ یقینی “

جب طلبہ کو "۔ نے کہا (ہوکل) Hochulگورنر " بنایا جا رہا ہے کہ نیو یارک کے طلبہ اسکول میں بھوکے نہ رہیں،
اس بات کی فکر نہ ہو کہ ان کے کھانے کا انتظام کیسے ہوگا تو وہ کلاس روم میں بہتر کارکردگی دکھاتے ہیں۔ صرف 

 ملین سے زائد مفت اسکول کھانے فراہم کیے جا چکے ہیں جو اس بات کا ثبوت ہے کہ نیو یارک 275چھ ماہ میں 
اپنے بچوں کی کامیابی کی معاونت کے لیے آگے بڑھ رہا ہے جبکہ ریاست بھر کی فیملیز کے لیے گروسری اخراجات 

 " بھی کم کر رہا ہے۔
  

  :تعلیمی سال کے پہلے چھ ماہ میں، نیو یارک نے
  

  ملین سے زائد مفت اسکول کھانے فراہم کیے 275اس تعلیمی سال کے دوران اب تک نیو یارک کے طلبہ کو 
  ہیں

  ملین تک کی بچت کرنے میں مدد دی ہے450$ریاست بھر کی فیملیز کو گروسری اخراجات میں ماہانہ   

  
ملین شامل ہیں، جو کہ پچھلے سال کے $ 340 کے نافذ کردہ بجٹ میں اسکول کے کھانے کے لیے 2026مالی سال 

ملین کا اضافہ ہے اور قومی اسکول لنچ اور ناشتے کے پروگرام میں شرکت کرنے والے تمام $ 160مقابلے میں 
اسکول ڈسٹرکٹس، چارٹر اسکولوں اور غیر سرکاری سکولز سے تقاضا کرتا ہے کہ وہ تمام طلبہ کو مفت ناشتہ اور لنچ 
فراہم کریں، قطع نظر اس کے کہ ان کی فیملی کی آمدنی کیا ہے۔ اس کاوش کے تحت، ریاست ان طلبہ کے تمام کھانوں 



 طلبہ تک 280,000کے اخراجات اٹھائے گی جو پہلے سے مفت کھانا حاصل نہیں کر رہے۔ یہ تاریخی اقدام مزید 
 اہلیت کو وسعت دیتا ہے جنہیں اب مفت اسکول کھانوں تک رسائی حاصل ہو گئی ہے۔ 

  

ہر طالب علم اس بات کا حق دار ہے کہ اسے "، نے کہا (بیٹی اے روزا) Betty A. Rosaریاستی ایجوکیشن کمشنر 
سیکھنے، ترقی کرنے اور کامیاب ہونے کا موقع ملے اور اس کی شروعات ہر روز غذائیت سے بھرپور کھانوں تک 

اور ریاست بھر کے اسکولوں کے ساتھ ہماری شراکت داری کے  (ہوکل) Hochulرسائی سے ہوتی ہے۔ گورنر 
کو یونیورسل اسکول میلز پروگرام کو نافذ  (State Education Department)ذریعے، ریاستی محکمہ تعلیم 

کرنے پر فخر ہے جس سے یہ یقینی بنایا جا رہا ہے کہ طلبہ کلاس روم میں توجہ دینے اور سیکھنے کے لیے تیار ہو 
کر پہنچیں۔ ہر بچے کو مفت ناشتہ اور لنچ فراہم کر کے ہم طلبہ کی فلاح و بہبود کی حمایت کر رہے ہیں، جبکہ فیملیز 

 " پر مالی بوجھ کم کر رہے ہیں اور ریاست نیو یارک بھر میں اسکول کمیونٹیز کو مضبوط بنا رہے ہیں۔
  

نیو یارک میں یونیورسل اسکول میلز لانے کے لیے " ،نے کہا (مشل ہنچی) Michelle Hincheyریاستی سینیٹر 
ہماری کوشش طلبہ اور فیملیز کے لیے فراہم کیے گئے سب سے بڑے عوامی فوائد میں سے ایک ہے۔ ریاست بھر میں 

یہ پروگرام بچوں کی بھوک کے خلاف مؤثر انداز میں کام کر رہا ہے، فیملیز کے ہفتہ وار گروسری اخراجات میں 
بچت فراہم کر رہا ہے اور اسکول کو ایسی جگہ بنا رہا ہے جہاں طلبہ بغیر کسی کلنک یا شرمندگی کے سیکھنے اور 

 ملین کھانوں کا جشن منانا 275بچپن گزارنے پر توجہ دے سکیں۔ اس تعلیمی سال کے دوران اب تک فراہم کیے گئے 
-Jessica Gonzálezایک غیر معمولی سنگِ میل ہے اور مجھے فخر ہے کہ میں نے سینیٹ میں رکن اسمبلی 

Rojas (روخاس-جیسیکا گونزالیز) گورنر ،Hochul (ہوکل)  اور ہمارے ریاست بھر میں موجود اتحادیوں کے ساتھ
 " مل کر اس تاریخی اقدام کی قیادت کی۔

  
جب بچے اور طلبہ ہمارے کلاس رومز میں بھوکے ہوتے "نے کہا،  (پیٹریشیا فاہی) Patricia Fahyریاستی سینیٹر 

ہیں تو وہ سیکھ نہیں سکتے۔ جب یہ وفاقی انتظامیہ محنت کش فیملیز کے لیے غذائی امداد اور حاصل شدہ فوائد میں 
کٹوتی کرتی ہے تو اس سے ہمارا عزم مزید مضبوط ہو جاتا ہے کہ نیو یارک کے تمام طلبہ کے لیے، چاہے وہ کسی 

 کوڈ سے تعلق رکھتے ہوں، مفت اور صحت مند کھانوں کی مکمل فنڈنگ کی جائے۔ یہ نہ صرف ہمارے طلبہ ZIPبھی 
کے لیے فائدہ مند ہے بلکہ ہمارے کسانوں کے لیے بھی فائدے مند ہے کیونکہ یہ انہیں مقامی اسکولوں تک رسائی 
فراہم کرتا ہے اور ان کی تازہ پیداوار اور خوراک کو ہمارے اسکولوں میں پیش کیے جانے کا موقع دیتا ہے۔ میں 

اور اپنے ساتھیوں کو اس سال کے بجٹ میں یونیورسل اسکول میلز کی مکمل فنڈنگ فراہم  (ہوکل) Hochulگورنر 
کرنے پر خراجِ تحسین پیش کرتی ہوں اور اس بات کی منتظر ہوں کہ نیو یارک کے ہر طالب علم کو تازہ اور غذائیت 

  "سے بھرپور خوراک تک زیادہ رسائی حاصل ہو۔
  

یونیورسل اسکول میلز وقار، "نے کہا،  (روخاس-جیسیکا گونزالیز) Jessica González-Rojasرکن اسمبلی 
مساوات اور ہمارے بچوں کو ترجیح دینے کے بارے میں ہے اور صرف اس سال ہی اس پروگرام نے نیو یارک بھر 

 ملین سے زائد مفت کھانے فراہم کیے ہیں۔ مجھے فخر ہے کہ میں نے اس قانون سازی کی 275کے طلبہ کو 
کی بے حد شکر گزار ہوں کہ انہوں نے اسے اپنے بجٹ میں شامل کیا  (ہوکل) Hochulسرپرستی کی اور میں گورنر 

اور اسے حقیقت بنانے میں مدد دی۔ یہ کامیابی ان حامیوں، اساتذہ اور فیملیز کے ساتھ برسوں کی مشترکہ کوششوں کی 
عکاسی کرتی ہے جنہوں نے اس بات کو یقینی بنانے کے لیے جدوجہد جاری رکھی کہ ہر بچے کے پاس کامیابی کے 

لیے ضروری وسائل موجود ہوں۔ یہ حکومت کی جانب سے مؤثر کارکردگی کا ایک عملی نمونہ ہے یعنی سیکھنے میں 
معاونت کرنا، کلنک اور شرمندگی کو گھٹانا اور محنت کش فیملیز پر بوجھ کو ہلکا کرنا۔ آج ہم ایک ایسی پالیسی 

  ”کامیابی کا جشن منا رہے ہیں جو ثابت کرتی ہے کہ نیو یارک ہمیشہ اپنے بچوں کے لیے پیش پیش رہے گا۔
  

آج یہ اعلان کہ اس سال اب تک ہماری "نے کہا،  (گیبریئیلا اے رومرو) Gabriella A. Romeroرکن اسمبلی 
 ملین مفت کھانے فراہم کیے جا چکے ہیں اس بات کی ایک پرُجوش اور طاقتور یاد 275ریاست کے اسکولوں میں 

دہانی ہے کہ جب ہم اپنے بچوں اور فیملیز کو ترجیح دیتے ہیں تو کیا کچھ ممکن ہو سکتا ہے۔ یہ معاملہ خوراک سے 
کہیں بڑھ کر ہے۔ جب ہر بچے کو صحت مند اور غذائیت سے بھرپور کھانوں تک رسائی حاصل ہوتی ہے تو خوراک 

کے انتظام کی فکر کرنے کے بجائے سیکھنے، ترقی کرنے اور پھلنے پھولنے پر توجہ دے سکتے ہیں۔ اس سرمایہ 



کاری کے ذریعے ہم اپنے بچوں کو وہ معاونت فراہم کر رہے ہیں جس کے وہ حقدار ہیں تاکہ وہ کامیابی کے لیے تیار 
  "ہو کر آگے بڑھ سکیں۔

  
جب طلبہ کو صحت مند کھانوں تک باقاعدہ "نے کہا،  (ڈورسی اپلائرس) Dr. Dorcey Applyrsالبانی کی میئر 

رسائی حاصل ہوتی ہے تو وہ کلاس روم میں سیکھنے، ترقی کرنے اور کامیاب ہونے کے لیے بہتر طور پر تیار ہوتے 
کی قیادت کی شکر گزار ہوں جس نے نیو یارک بھر کی فیملیز کے لیے یونیورسل  (ہوکل) Hochulہیں۔ میں گورنر 

 ملین سے زائد مفت کھانے فراہم کرنا 275اسکول میلز کو حقیقت بنایا۔ تعلیمی سال کے صرف پہلے نصف حصے میں 
ایک بہت بڑا سنگِ میل ہے اور یہ ہمارے طلبہ اور ان فیملیز دونوں کی معاونت کے عزم کی عکاسی کرتا ہے جو ان 

  "کی پرورش کے لیے سخت محنت کر رہی ہیں۔
  

 Josephکے سپرنٹنڈنٹ  (City School District of Albany)البانی کے سٹی اسکول ڈسٹرکٹ 
Hochreiter (جوزف ہوکرائٹر) ،ہم گورنر  "نے کہاHochul (ہوکل)  کے نہ صرف اس پروگرام کے لیے ابتدائی

معاونت اور وکالت پر شکر گزار ہیں بلکہ آگاہی بڑھانے اور یہ یقینی بنانے کے لیے ان کی مسلسل کوششوں پر بھی 
کہ نیو یارک میں ہر طالب علم کو اسکول میں مفت اور صحت مند ناشتہ اور لنچ دستیاب ہو۔ ہم جانتے ہیں کہ بچے 
بھوکے ہونے کی حالت میں نہیں سیکھ سکتے اور اس اہم مسئلے پر گورنر کی توجہ ریاست بھر کے اسکولوں اور 

 " فیملیز کے لیے ایک بڑی تقویت ثابت ہوئی ہے۔
  

نیشنل اسکول بریک فاسٹ ویک  "نے کہا، (ڈینیئل پی مک کوئے) Daniel P. McCoyالبانی کاؤنٹی کے ایگزیکٹو 
اس بات کی یاد دہانی کراتا ہے کہ ایک سادہ کھانا بھی بچے کے دن پر نمایاں اثر ڈال سکتا ہے۔ صرف چھ ماہ میں 

کے  (ہوکل) Hochul ملین مفت ناشتے اور لنچز فراہم کرنا ایک غیر معمولی سنگِ میل ہے اور گورنر 275
یونیورسل اسکول میلز پروگرام کے اثرات کا ثبوت ہے۔ میں ان کی قیادت پر شکر گزار ہوں؛ یہ اقدام طلبہ کی کامیابی 
میں مدد دے رہا ہے جبکہ فیملیز پر بوجھ کم کر رہا ہے اور ہماری ریاست کو سب کے لیے زیادہ حسب استطاعت بنا 

 " رہا ہے۔
  

 ### 

